Dechrau carol plygain i’w ganu ar Greece and Troy.

1.
Pob diddan ddyn dedwyddol, deffroed o gwsg naturiol,

Awn at y goleuni nefol weddol wawr:

Goleuni i’r hwn sydd unig, i ’mdeithydd archolledig

At Geidwad bendigedig, Meddyg mawr;

Yr ymdeithydd hwn oedd Adda a dorre’r amod cynta’,

Dial Efa benna’ o bwys;

Collasant wlad nefoledd a gwyro i anhrugaredd,

Lun ffiedd, diwedd dwys;

Cyfiawnder Duw’r pryd hynny trwy burnerth oedd yn barnu

Am lwyr droseddu o’r swydd,

A ’nhwythe yn trwm gywilyddio neu’n gosod dail i geisio

Ymguddio rhagddo yn rhwydd.

2.
Trugaredd oedd yn canfod fod Adda yn fawr ei bechod, 

Hi grefe am ail gyfamod, gry’ nod gras;

Ail Berson y Drindod santedd a ’mroes i farw o’i fawredd,

Hwn yma ddaeth mewn agwedd gweddedd gwas;

Fe’i ganed yn eginyn o gnawd y Wyryf Forwyn,

Bu Brenin ar ei bron;

Pan welwyd bu rhyfeddod, yr Iesu ar y ddaear isod

I roi inni ollyngdod llon;

Mab Duw o’r dyrnas nefol i’n gwadd i’r wlad dragwyddol

O’r dost uffernol ffau;

Trwy Grist cawn ninne yn bendant ein geni mewn gogoniant

( llwyddiant i’n gwellhau.

3.
Gwn(i wyrthie ymhlith ei weision, llefarodd drwy ddamhegion

Naw gwaith ar hugen union, cawn dystion da,

Sef Efengylwr santedd a rannodd ei wirionedd

(Er gwyro) i ddynion gwaredd gael diwedd da;

Y damhegion hyn sydd ole, yn siampal fawr i ninne

At gofio donie Duw;

Y rhain ar ddull ymadrodd, i’w cofio pawb a’u cafodd,

Fe’u rhannodd i bob rhyw;

A dameg gynta’ ein Prynwr fu ’nghylch yr had a’r heuwr

A’u llwgwr ym mhob lle;

A’r drain a phob anhawstra yw chwant y galon gwla

Sy i’w rhwystro i noddfa’r ne’.

4.
Yn ail yn glau fe ddwede am faith afrad a wnaeth efre

Ymysg y pur wenithe (’i hade ei hun;

Cyffelybe o’i air oedd bura’ i’r hedyn mwstard lleia’ 

A’i frig yn tyfu leta’, lana’ lun;

Cyffelybe ei dyrnas bura’ i surdoes, hynaws eirda,

Hwn yma i’w lwyddo i’w le,

Neu drysor cudd da rasol a’r perl y rhoed yn rhadol,

Bu rinweddol fuddiol fe;

Rhoes inni siampal enwog am was oedd anhrugarog 

A llidiog wrth y llall, 

A’r dynion aeth i weithio caen’ geiniog oll heb gwyno,

Mae hyn i’w gofio’n gall.

5.
A dameg y ddau frodyr, llefarodd y llafurwyr

Wrth ladd yr holl genhadwyr, frwydwyr frad;

Priodas brenin Seion, ymrannodd y morynion,

Talente a fydde foddion er llon wellhad;

A’r dyrnas wedi ymrannu a’r dyledwyr heb daliadu 
A’r gannwyll fwyngu faith,

A’r Samaritan un rhywiog a’r gwladedd wŷr goludog,

Galluog doniog daith;

Ffigysbren oedd anffrwythlon a’r swper mawr un foddion,

Mynege’r Cyfion cu,

A’r ddafad gynt a gollwyd a’r mab afradlon hefyd,

Fe’i llwyddwyd ym mhob llu.

6.
Y gwas anghyfion cyndyn a Deifas a’r cardotyn,

Mynegodd Crist amdanyn’ o dyner waith,

A’r Ffarisead uchel a’r pyblican yn demel

A’r weddw daer ar drafel daith,

A’r deg darn arian pura’ r(i ei meister i farchnata,

A hyn yn gyfa’ heb gas;

A dyna’r holl ddamhegion mynegodd Iesu i’w weision

Trwy gyfion radlon ras

Heblaw rhesyme dyfnion a dysgu’r doeth athrawon

A’r dynion mwya’ eu dysg;

Y gwirDduw y ffordd a gerdde gosode i ddynion ddonie,

Gwnaeth wyrthie un modde i’w mysg.

7.
Iach(u’r gwahanglwy’ nychlyd a gwas Canwriad hefyd,

C(i’r ddau gythreulig hefyd hyfryd hedd;

Mam gwraig Seimon Peder o’i chryd a’i hanesmwythder,

Gostege donne’r dyfnder, wiwber wedd;

Gwn(i’r ddau ddyn dall yn hoyw, merch Iarius, fwynedd feniw,

A gode o farw i fyw,

A’r dyn oedd glaf o’r parlys i siarad yn gysurus

Trwy ’wllys dawnus Duw;

Dyn mud a dall aeth ato a chythrel gydag efo,

Cadd hwnnw ei lwyddo i’w le,

A’r wraig ers deunaw mlynedd tan glefyd gwaed oedd glafedd

(i’n fwynedd groywedd gre’.

8.
Iach(u y dyn fu’n lloerfrig a’r llall (’r llaw wyfiedig,

Gwn(i ginio hardd i’w gynnig, diddig daith;

Pum torth o haidd a gawson’ i borthi pum mil ddynion,

Roedd gweddill fel y gwyddon, wiwlon waith;

Rhodio’r m(r, Oen graslon, i achub ei ddisgyblion

Fu’n llyrfion uwch y lli’;

A merch y wraig o Ganaan o’r dieflig ysbryd aflan

Gwellhadd ei hamcan hi;

Y dyn byddar oedd mewn penyd ac arno atal ddwedyd

Gwellhadd ei fywyd fo;

A Bartimeus, gwybyddwch, d(i allan o’i dywyllwch

Er bod tan dristwch dro.

9.
Iach(dd y wreigan weddedd oedd gam ers deunaw mlynedd

A mab y weddw waredd oedd farwedd fud;

Cyfododd hwnnw yn lysti, iach(dd glust Malcws wedi,

Ymendiodd un heb oedi o’r dropsi drud;

A’r deg oedd (’r gwahanglwy’ gwn(i’n iachus yn lle nychu

Trwy eu codi i fyny yn fwyn;

Cyfodi Lasrus fwynedd oedd gwedi marw’n farwedd, 

Oen llariedd ym mhob llwyn;

Troi’r dŵr yn win yng Nghanaan a’r dyn wrth lyn Bethsieba,

Ufudda’ mwyna’ modd;

A rhoi golwg, rhywiog alwad, i’r dall o’i ddydd dechreuad,

( mawr gariad rhediad rhodd.

10.
Mab Duw o’i gyflawn allu sy’n galw ar bawb i gredu

A’r Iddewon i’w fradychu a’i farnu fo;

Chwysu’r gwaed trwy flinder tros weision anghyfiawnder, 

Gweddïo ar fryn Olifer trwy drymder dro;

Heb arfe, ddynion hagar, a dal Mab Duw fel lleidar,

Anfoddgar iawn a fu,

A Jiwdas ffals ei galon trwy ddichell diawl a’i angylion

Yn gwerthu Oen cyfion cu;

Ni ch(i mo’i safio unwaith os dalie gamdystiolaeth,

Amherffaith trymwaith trist;

Barnu gwaed y Gwirion, ar drosedd oll yn drawsion,

Gelynion creulon Crist.

11.
On’d trwm oedd gweled Peder yn tyngu trwy greulonder

Na adwaene ei annwyl Feister wiwber wedd?

On’d trwm oedd diodde’ ei wisgo (’r goron ddrain a’i guro

Heb neb yn agos ato i hwylio ei hedd?

On’d trwm oedd gweled Iesu a’i gorff i gyd yn gwaedu

Cyn llewygu o’r Arglwydd llon?

On’d trwm fod Crist yn diodde’ ias anian rhwng ei ’senne,

Tyn friwie tan ei fron?

Trwm gweled dyn ysgymun yn poeri i’w wyneb purwyn,

Trwm ddychryn sydyn swydd;

Trwm gweled gwaed Oen gwiwlon, naws ufudd, megis afon

O’i ddwyfron radlon rwydd.

12.
On’d trwm yr awr ddiwedda’ rhoi finegr i’r Gorucha’,

Croeshoelio ein gwir Feseia, tryma’ tro,

A’i drymder mawr anfeidrol oedd tros bechode ei bobol

I’w tynnu o wlad uffernol i’r freiniol fro?

A’r neb na ymedy (’i bechod bydd trwm i hwn ryw ddiwrnod

Barn hynod, ddefod ddu;

I bechadur dwl arddelw trwm gerydd, tramwy garw, 

O flaen ei loyw lu;

Dau cant ar bymtheg rhifir, saith deg, hoff ydy, a phedair,

A thair yw oed ein Pen;

Duw, cymer ni, ’th annwylblant, ar gynnydd i’r gogoniant

I eitha’ moliant fyth, Amen.

Ffynhonnell

Dechre Carol Plygen Iw ganu ar grice and troy.

1.

Pob Diddan ddyn ddadwddol Dyfroud o gwsg natiriol

Awn att y gleini Nefol weddol wawr

Goleini Iw r hwn Sydd Inig, Imdeuthudd archolledig

At geidwad bendigedig meddig mawr, yr ymdeuthudd hwn oedd Adda

A dore r amod Cynta Daleddfa bena o bwys

Collasant wlad Nefoledd a gwuro I Anrigaredd Lun fiedd ddiwedd Ddwys

Cyfiawnder Duw r pryd hynu trwy burnerth oedd yn barnu

Am lwyr Droseddu or Swydd, anhwthe n trwm gwlyddio

Ne n gosod dail I geisio ymgiddio rhagddo n Rhwydd

2.

trigaredd oedd yn Canfod fod Adda n fawr I bechod 

Hi grefe am ail Gufamod grynod gras

Ail Berson y drindod Santedd Am roes I farw oi fowredd

Hwn yma ddaeth mewn agwedd gweddedd gwas

fe ai ganed yn Eginin o gnawd y wuruff forwyn

Bu brenin ar I bron, pan welwyd bu rhyfeddod

yr Iesu ar y ddauar Isod, I roi I ni ollyngdod Llon

Mab Duw or Dyrnas nefol, In gwadd Ir wlad tragwuddol

or Dost uffernol fau, trwy grist Cawn Ine n bendant

Ein geni mewn gogoniant, a llwiddiant in gwellhau

3.

gwnau wrthie ymlith I weision llafarodd drwy ddamegion

Naw gwaith ar higien Inion, Cawn Dusdion da

Sef Efengulwr Santedd a ranodd I wirionedd

Er gwuro I Ddynion gwaredd I gael Diwedd da

Damhegion hyn Sudd ole, yn Siampal fawr I nine

At gofio Donie Duw, y rhain ar ddyll Amadrodd

Iw Cofio pawb ai Cafodd fe ai rhanodd i bob riw

A Damneg Cynta n prynwr fy ynghylch yr had ar haywr

ai llwgwr ymhob lle, ar drain a phob anhowsdra

Iw Chwant y galon gwla Su Iw rhwstro i noddfa r ne

4.

yn ail un glan fe ddweude am faith afrad a wnaeth Efreu

ymusg y pur wenithe ai hadeu I hun

Cyfflube oi Air oedd byra Ir hedur mwstard lleia 

Ai frig n tyfu letta Lana lun, Cyfflubeu Ei dyrnas byra

I Surdoes hynaws Eirda, Hwn yma I Lwyddo oi le

Neu drusor cydd da rasol, ar perl a rhwyd n rhadol, by En weddol fuddiol fe

Rhoes Ini Siampal Enwog am was oedd anrhigarog 

A llidiog wrth y llall, ar dynion aeth I weithio

Caen geniog oll heb gwyno, mae hyn Iw gofio n gall

5.

A Damneg y ddaufrodyr Lleferodd y llafyrwyr

Wrth lladd yr holl genadwyr frwydwyr frad

Priodas brenin Seion, ymranodd y morynion

telante a fydde foddion Er llon wellhad

Ar Dyrnas wedi ymranu, ar Duledwyr heb Deladu

ar ganwyll fwyngu faith, ar Semerantan un Rhowiog

Ar gwladedd wyr goludog, galluog donog daith

ffygisbren oedd anfrwythlawn ar Swper mawr un foddion

mynege r Cyfion Cu, ar Ddafad gynt a gollwyd

Ar mab afradlon hefyd fe y llwyddwyd ymhob llu

6.

Y gwas anghyfion Cyndun, a Deifas ar Cyrdottyn

mynegodd Crist amdanun o Dyner waith

A ffarased uchel ar publican yn demel

Ar weddw daer ar drafel Daith

Ar Deg darn arian pura roe i meisdar I farchnatta

a hyn yn gyfa heb gas, a dyna r holl Ddemhegion

mynegodd Iesu Iw weision, trwy gyfion rhaddlon ras

heb law rhysyme dyfnion, a dysgu r doeth athrawon

Ar dynion mwya I dysg, y gwir Dduw y ffordd a gerdde

gosode I ddynion ddonie, gwnaeth wrthie un modde Iw mysg

7.

Iachau y gwahanglwy nychlyd a gwas Canwried hefyd

Cae r ddau gythreilig hefyd hyfryd hedd

mam gwraig Seimon peder oi chyd ai hanesmwythder

gosdege tonne r Dyfnder wiwber wedd

gwnau r ddau ddyn dall yn houw merch Iarius

fwynedd feniw a gode o farw Ifuw, ar dyn oedd glaf or parlas

I Siarad yn gysurwas, trwy wllys downus Duw

Dyn myd a dall aeth atto, a chythrel gythrel gida ag Efo

Cadd hwnw I Lwyddo Iw Le, ar wraig Ers dau naw mlynedd

tan glefyd gwaed oedd glafedd, ae n fwynedd grouwedd gre

8.

Iachau r dyn fun lloerfrig ar llall ar llaw wifiedig

gwnae ginio hardd Iw gynig diddig daith

pum torth o haidd y gawson I borthi pum mil ddynion

Roedd gweddill fel y gwyddon wiwlon waith

Rhodio r mor oen graslon I achub Ei Ddysgublion

fu n llyrfion uwch y lli amerch y wraig o gannan

or Deflig ysbryd aflan, gwellhadd Ei hamcan hi

Y Dyn byddar oedd mewn penyd ag arno attal ddweudud

gwellhadd I fowyd fo a bartimeas gwybyddwch

Doe allan oi thwllwch Er bod tan drisdwch dro

9.

Iachadd y wraigan weddedd oedd gam Ers Ddaunawmlynedd

a mab y weddw waredd oedd farwedd fyd

Cyfododd hwnw n Lysdi Iachadd glyst nalkes wedi

ymendiodd yn heb oidi or dropsi dryd

Ar deg oedd ar gwahanglwy gwnau n Iachus yn lle nychu

trwy I Codi I fynu n fwyn, Cyfodi Lasras fwynedd

oedd gwedi marw n farwedd, oen llariedd ymhob llwyn

troi r dwr yn win y nghanan ar dyn wrth lun bethsie ba

yfudda mwyna modd, a rhoi golwg rhowiog alwed

Ir dall oi ddydd dechreued, a mawr gariad rhediad rhodd

10.

mab Duw oi gyflawn allu, n galw r bawb I gredu

Ar Iddewon Iw fraduchu ai farnu fo

Chwsu r gwaed trwy flinder tros weision Angyfiawnder 

Gweddio ar fryn olifer, trwy drymder dro

Heb arfe Ddynion hagar, a dal mab Duw fel lleidar

An foddgar Iawn y fu, A Judas fals I galon

trwy Ddichell Diawl ai Angylion, yn gwerthu oen Cyfion Cu

Ni Chau moi Safio yn waith, os Dalie gam Dysdioleth

Am herpheth trwm waith trist, barnu gwaed y gwirion

Ar Drosedd oll yn Drowsion, Gylynion Creulon Crist

11.

Ond trwm oedd gweled peder, yn tyngu trwy greulonder

Na adwoyne I anwil feister wiwber wedd

Ond trwm oedd Diodde I wysgo, ar goron Ddain ai gyro

heb neb yn agos atto I hwilio I hedd

ond trwm oedd gweled  Iesu ai gorph I gid yn gwudu

Cin llwgu o Arglwydd llon, Ond trwm fod Crist n diodde

Ias anian rhwng I Senne tunn friwie tan I fron

trwm gweled dyn ysgymun, yn poiri Iw wyneb pyrwyn

trwm ddychryn Sydun Swydd, trwm gweled gwaed oen gwiwlon

Naws ufydd megis afon, oi ddwyfron rhadlon rhwydd

12.

ond trwm r awr ddiwedda rhoi finiger Ir gorucha

Crosoilio n gwir faseia tryma tro

Ai drymder mawr anfeidrol oedd tros bechode I bobol

Iw tynu o wlad uffernol, Ir freiniol fro

ar neb na ymedu ai bechod bydd trwm I hwn rhiw ddiwrnod

barn hynod ddeffod ddu, I bechadur dwl ar delw

trwm gerydd tramwy garw, o flaen I Louw lu

Dau Cant ar bumtheg rifir Saith deg hoff ydi a pheder

a thair Iw oed Ein Pen Duw Cymer ni yth anwil blant 

Ar gynydd Ir gogoniant I Eitha moliant fyth Amen. 

Hugh Jones o Langwm ai Cant 

Y testun

Copїwyd y llsgr. gan David Jones o Gaeserwyd, sir Ddinbych, tua 1794.

